
Bismil-lah!

Po fillojmë shkollën.

Ne, nisim çdo punë duke thënë: “Bismil-lahi 
rrahmani rrahim! – Me emrin e Allahut, të Gji-
thëmëshirshmit, Mëshirëplotit!”

Ne nisim çdo punë duke përmendur Allahun, 
i cili ka përqafuar gjithçka me mëshirën, dhemb-
shurinë dhe mirësinë e Tij, duke marrë forcë nga 
emri i Tij dhe duke u mbështetur tek Ai. Kështu, 
kërkojmë ndihmë prej Tij. Kjo është arsyeja që 
nënat tona, pikërisht, këtë na e mësojnë sapo fi-
llojmë të flasim… Fjalën: “Bismil-lah – Me emrin 
e Allahut”, duhet ta themi para se të fillojmë çdo 
punë të mirë dhe të bukur. Kështu, mund të keni 
dëgjuar një gjyshe, teksa hipën në makinë, thotë: 
“Bismil-lahirrahmanirrahim!”; një ministër, teksa 
bën përurimin, thotë “Bismil-lah!”; prindërit, kur 
janë duke ju veshur, thonë “Bismil-lah!”; nëna 
kur nis të përgatisë ushqimin, thotë: “Bismil-
lah!” Pra, ne themi “Bismil-lah!”, kur duam të 
fillojmë një vepër të mirë. Kjo traditë e jona si 
myslimanë është shumë e bukur.

A doni të dini se çfarë ndodh, kur themi: 
“Bismil-lahirrahmanirrahim!”, para çdo vepre? 
Dëgjoni me kujdes... 

- Fillimisht, i mbështetemi Zotit tonë para se ta 
bëjmë atë punë. I lutemi Zotit, që të na e lehtë-
sojë atë punë.

- I besojmë ndihmës së Zotit. Mendojmë 
njëkohësisht se unë nuk e kam harruar 
Atë, as Ai nuk më harron kurrë mua. 

- Mendojmë se vepra që bëjmë, është 
një vepër që na bën të fitojmë pël-
qimin dhe dashurinë e Zotit. 
Sepse, ne nuk mund 
të fillojmë një 
vepër të 
keqe 

duke përmendur emrin e Allahut. Kjo do të ish-
te shumë gabim. Pra, duhet të bëjmë kujdes që 
të jetë vepër e mirë dhe e bukur. Kësisoj, fjala 
“Bismil-lah!” është si një certifikatë vlerësimi e 
veprës sonë. 

Tani po fillojmë shkollën. Ky vit shkollor është 
vetëm njëra nga ditët e mijëra ditëve të shkollimit 
tonë. Rruga e dijes është rrugë e mundimshme. 
Do të shkojmë e do të vijmë, do të shkojmë e do 
të vijmë. Do të shkojmë pavarësisht shiut, dë-
borës dhe temperaturave të ndryshme. Lutemi 
që Allahu të na bëhet ndihmë, apo jo? Gjithash-
tu Nëna lutet për ne, apo jo? Edhe, kur dalim 
nga shtëpia lutemi e themi: “Bismil-lahi rrahma-
ni rrahim!”. “Zoti im, po filloj me emrin Tënd. 
Ti je i Gjithëmëshirshëm dhe Mëshirëplotë. Na 
mbro ne, kujdesu për ne! Mos e kurse ndihmën 
Tënde gjatë tërë jetës sonë.” Brenda shprehjes 
“Bismil-lahi rrahmani rrahim!” janë këto lutje të 
fshehura. Të gjitha këto janë të këndshme. Në 
fakt, të bësh gjithnjë dua është gjë mjaft e bukur. 
Të forcon zemrën, të largon emocionet dhe të 
jep besim te vetja. Të bën të mendosh se “Allahu 
është me mua”. Kjo nuk është gjë e vogël...

Ju shkoftë mbarë! Ecni përpara, mësoni, ngji-
tuni sa më lart dhe shërbejini kombit tuaj!

bismil-lah!
enes ufuk

VJESHTA PIKTORE
-kolazh poetik-

Xhahid Bushati

1.
Vjeshta si piktore
erdhi sot në pyll,
nisi vizatimin
me laps e me ng jyrë.

2.
Fletëzat e g jelbra
Vjeshtën sa e panë,
u bënë të verdha
e nga pema ranë...

Diku, një rrëkezë
të ecte më shpejt,
i bëri një rrugëz
me të verdhat fletë.

Fletët u gëzuan,
rrëkeza këndonte...,
po erë grindavecja
nisi t’i ngacmonte.

Bobo, sa u grindën,
bënë goxha zhurmë...,
(eh, sa plaket pylli,
kur qetësinë humb...).

5.
Rendi Vjeshta, rendi,
(shkoi e ku nuk shkoi...)
Ah, një dallëndyshe
dot s’e vizatoi..!

3.
Vjeshta vizatoi
larg një vetëtimë...,
(nga frika një lepur
nuk g jen dot shtëpinë).

Vjeshta vizatoi
dhe ca pika shi...
(-Ah, çadrën harrova,-
foli një ari.

-S’ka g jë, kam gëzofin,-
tha xhaxhi ariu.
Edhe pse jam plak,
nuk më tremb dot shiu!)

4.
Një bletëz e vogël
qan dhe s’di ku shkon...
Vjeshta zg jat penelin,
një diell vizaton...Bleta lëviz krahët,

nis të mbledhë nektar.
(-Rri me mua rreze,-
se Vjeshta më mardhë)1

1. mardhë – mërdhij

Dhe Vjeshtës piktore
i shpëtoi një lot.
“Vërtet, baba Pylli
kurrë nuk rri pa zog j!”

-vijon në numrin e ardhshëm-

Shpejt zg jati penelin,
vizatoi një zog.
(Pylli s’rri pa këngë,
pa zog j nuk rri dot.) Zogu lëviz sqepin,

cicëron nga pak...
Vjeshta i tha ëmbël:
-Unë të njoh, trumcak!

Një fole i bëri
të vogël sa dora.
-Trumcak, bëhu trim,
mos ki frikë nga bora!

-Prit, o Vjeshtë, ku shkon!-
tha trumcaku trim.
Zog jtë falin këngë,
falin cicërimë.-

Këngën time, Vjeshtë,
shpesh ky xha rojtari
nis e fishkëllen,
ndoshta e merr malli..!



Fëmijë të dashur!

Këtë muaj, në faqet e revistës sonë, do ju flasim 
për një dijetar, i cili quhet Ibnu’l-Xhezzar.

Emri i tij është Ebu Xhafer Ahmet bin Ibrahim 
bin Ebi Halid el-Xhezzar el-Kajrevani. Fëmijë i 
një familjeje doktori.  Lindi në vitin 898 (285 
hixhrij) në Kajrevan. Mësimet e para të mjekësi-
së i mori nga babai i tij që ishte okulist, Ibrahim 

bin Ebu Halidi dhe xhaxhai i tij, Ebu Bekri. 

Ibnu’l-Xhezzari e kaloi të gjithë jetën e tij në 
Afrikë. Të sëmurët i vizitonte në shtëpinë e tij. Kur 
kishte kohë të lirë, ndihmonte të varfrit, të sëmurët, 
skamnorët dhe nevojtarët. Ai nuk merrte para nga 
të varfrit dhe ilaçet ua jepte falas nëpërmjet nxënësit 
të tij, Reshikut. Të gjitha këto histori e ngjarje i ka 

shkruar në librin me titull: “Tibbu’l-Fukara ve’l-
mesakin”.

Ibnu’l-Xhezzari zgjodhi një jetë që 
duket e vetmuar, por u vu në shërbim 

të njerëzve.  Jetoi në një teqe në 
brigjet e Detit Mesdhe. Në literatu-
rën shkencore shkruhet se ai ishte 
një njeri fetar i talentuar dhe i 
mëshirshëm.

Në moshën tetëdhjetë vje-
çare, ndërroi jetë në Kajrevan 
në vitin 979 (369 hixhrij). 

Ebu Xhafer
IBNU’L xhEZZaR

MUSTaFa JaZGaN



La pas më shumë se dyzet 
vepra, një bibliotekë të pasur 

dhe njëzet e katër mijë dinarë. Ibnu’l-
Xhezzari ishte i dhënë pas udhëtimeve. 
Po ashtu, ai kujtohet edhe me shkrimet 
që kishte shkruar me dorën e tij në lëkura 
të kaprolleve. E gjitha kjo pasuri peshonte 
deri në 12 mijë e 500 kilogram. Pesha totale 
e librave të bibliotekës së tij, ishte rreth 
dhjetë ton.

Kur Sulltani i Buharës e ftoi Ibnu’l-
Xhezzarin në sarajin e tij, ai e refuzoi këtë 
propozim, sepse duheshin 400 deve për të 
mbartur grumbujt e pergamenës, librat e 
bibliotekës dhe gjërat e tij të tjera. Vetëm 
librat ishin të futur në rreth 600 sëndukë.  
Secilën prej sëndukëve duhet ta mbartnin të 
paktën katër-pesë burra. 

Numri i librave të Ibnu’l-Xhezzarit jepet 
me tre versione: 24 -37- 44. Temat që ka 
shtjelluar në librat e tij, janë:

“Ilaçet e 
lehta.” Ky është 
një libër mjekësor 
në formë udhëzuesi për 
udhëtarët. Lindja e fëmijës, 
shërbimi ndaj tij, sëmundjet 
dhe mjekimi i tyre. Metodat dhe 
psikologjia jetësore e të varfërve 
dhe skamnorëve. Mjekimet e të 
moshuarve dhe metodat e mbrojtjes 
së shëndetit të tyre. Metodat mjekësore 
të Sulltanëve dhe të administruesve të 
lartë. Mjekimi i harresës dhe i humbjes së 
kujtesës. Ilaçe të bashkuara. Veshkat dhe 
gurët e veshkave, etj. 

Edhe pse kanë kaluar shekuj e shekuj kon-
tributi i mjekut Ibnu’l-Xhezzar në shërbim 
të njerëzve nuk mund të harrohet. Ai ndri-
çon përjetë. 

Allahu Teala i mëshiroftë të gjithë dijeta-
rët dhe Hazretin Ibnu’l-Xhezzarin!

Ishte dItë e shtunë. atë dItë, BaBaI I samIut 
të vogël, ahmetI, erdhI më herët në shtëpI.

Një mësim 
nga mësimet
e Hadithit
- pjesa e shtatë -

Alejkum selam, 
mirë se erdhe!

Ora edhe pak shkon gjashtë. 
Tani duhet të vijë Samiu.

Mirë se ju gjeta! Më 
duket se fëmijët nuk 

qenkan në shtëpi.

Babi, po argëtohemi 
shumë. A mund të vij 

pas një ore?

Mirë, por në orën 
shtatë eja patjetër 

në shtëpi.

Kanë shkuar në park 
me vëllain e madh 
të Elisës dhe të 
Fatimes. Ndërsa 
Samiu është te 

shoku i tij. Do të vijë 
në orën gjashtë.

Selamu alejkum!

Nuk e mbajte 
fjalën e dhënë Sami. 

Më fal babi. 
Harrova ta shikoj 

orën, kur po loznim.

A u zemërove 
shumë babi?

Po u zemërova shumë! 
Fli herët sepse nesër 
do të shkojmë bashkë 
në qendër të qytetit.

E kam zemëruar shumë 
babin. Çfarë të bëj vallë që 

të pajtohem me të?

MADJE SHUMË FAJTOR! 

FAJTOR! 
PO, FAJTOR! 

JU LUTEM 
MË FALNI!..

JU PREMTOJ SE 
NUK DO TA THYEJ 

MË FJALËN.

SI TË TË BESOJMË SE 
NUK DO TA THYESH 

MË FJALËN?..

Jam shumë kureshtar, 
se çfarë do të bëjmë në 

qendër.

atë natë samIu I vogël u shtrI herët. 
por Ishte I shQetësuar.

KtheheJ dJathtas, KtheheJ 
maJtas, por në asnJë mënYrë 

nuK e ZInte gJumI.

natën vonë, u ZhYt 
në nJë gJumë të thellë.

pas nJë orë 
e gJYsmë. 

por edhe në gJumë 
nuK BërI dot rehat.

“Në të DërguariN 
e allahut ka 

Një shembull të 
mrekullueshëm për 

atë, që shpresoN 
tek allahu Dhe 

Dita e FuNDit Dhe 
e përmeND shumë 

allahuN.”
(Sureja el-ahzab, 21)

“Dhe përmbushNi 
zotimet! me të 

vërtetë, për 
zotimet do të jeni 

përgjegjës.”
(Sureja el-iSra, 34.)

PAS NJË NATE PLOT ME ËNDËRRA TË FRIKSHME, HERËT NË 
MËNGJES SHKUAN NË QENDËR. 

AHMETI IU PËRGJIGJ PYETJES SË SAMIUT TË VOGËL VETËM ME NJË BUZËQESHJE.

A do të ecim 
edhe ne tani? 

A e di se përse të Dërguarit të 
Allahut (s.a.s.), i thoshin “el-

Emin”? Sepse ai e mbante fjalën 
dhe ishte njeri i besueshëm. 

Kur premtonte diçka, patjetër e 
mbante premtimin.

Kur i Dërguari i 
Allahut (s.a.s.), i ftoi 
njerëzit për herë të 
parë në Islam, u bëri 
këtë pyetje: “A më 
besoni nëse ju them 
se pas kësaj kodre 
ka një ushtri që po 
vjen t’ju sulmojë? 
Qoftë edhe një 
njeri nuk doli t’i 

thoshte: “Jo!” Sepse 
të gjithë e njihnin 

besueshmërinë e tij. 

Çfarë do të bëjmë 
këtu babi? 

Të ecim dhe të 
bisedojmë, si thua 

Sami?
A të kujtohet kur të 

pata treguar një ngjarje 
që i ka ndodhur Mehmet 
Akifit? Ai u detyrua të 
shkojë në këmbë nga 

qendra deri në fund të 
qytetit në një kohë me 
borë, ngaqë nuk gjeti 

makinë. Të gjithë këtë 
e bëri për të mbajtur 

fjalën.

Edhe ata që nuk e 
besonin si Pejgamber, 
gjërat e vlefshme ia 
jepnin amanet atij 

për t’i ruajtur ngaqë 
e dinin se ai ishte i 

besueshëm.

“myslimaN 

është ai 

që myslimaNët 

e tjerë i besojNë 

dorëS (Sjelljeve) 

Dhe gjuhës 

(fjalëve) të tij.”

(hadith fiSniK)

TASHMË SAMIU ISHTE LODHUR.
HAPAT PO I HIDHTE ME VËSHTIRËSI.

PAS 20 MINUTASH...

Ti je lodhur shumë. 
Nuk mund të ecësh 

më.

Shiko, ne nuk 
mundëm ta bënim 

këtë rrugë të gjatë 
edhe në kohë 

me diell. 

Tani e tutje, nuk do të 
japim fjalën për diçka që 

nuk mund ta bëjmë, 
apo jo Sami?

Ty të besoj, bir! 

Edhe unë të dua 
shumë ty, babi. 

Po babi, të premtoj se 
tashmë do ta mbaj fjalën.

I lumtë Mehmet 
Akifit! 

Shumë paska ecur 
për ta mbajtur 

fjalën.

Myslimani duhet të jetë aq i 
besueshëm saqë kur të japë 
fjalën, askush nuk duhet të 

dyshojë në besueshmërinë e tij.



Na ishte një herë një burrë shumë i pasur dhe shumë bujar. Ai quhej Hatem. Kafshët e tij shpër-
ndaheshin kope-kope nëpër kullota. Hatemi ndjente kënaqësi të madhe, kur e ndante pasurinë e 
tij me të tjerët. Ai kishte një kalë të zi që quhej Duman. Dumani ishte një kalë aq i pashoq, saqë 
në çdo vend flitej për shpejtësinë e tij si erë dhe fluturimin e tij si shqiponjë. Hatemi e donte shumë 
kalin e tij dhe nuk e ndërronte me asgjë në botë.

Bujaria e Hatemit dhe bukuria e kalit kishin shkuar deri në vesh të padishahut.
Padishahu e thirri kryeministrin e tij dhe i tha:
- Dua ta vë në provë bujarinë e Hatemit. - Kërkoja Dumanin për mua dhe, të shohim nëse do 

të ma japë.
Burrat e padishahut u nisën me urdhër të tij për tek Hatemi bujar. Ata arritën në fshatin e tij në 

një natë me shumë shi dhe qëndruan aty si mysafirë.
Hatemi i priti me shumë respekt e dashamirësi. Ndërsa shërbëtorët i urdhëroi të përgatisnin 

ushqimin, ai u ul të bisedonte me mysafirët. Pa kaluar shumë kohë, u shtrua sofra, hëngrën e 
kuvenduan, pastaj ranë për të fjetur në shtretërit më të mirë të shtëpisë së Hatemit. 

Të nesërmen, burrat e padishahut i treguan se përse kishin ardhur. Hatemi duke ndjerë një 
keqardhje të thellë u tha:

- Ah, sikur urdhërin e padishahut të ma kishit thënë sapo erdhët! Unë e di se ju e pëlqeni mishin 
e kalit. Mbrëmë, për shkak se koha ishte jo e mirë, nuk pata ndonjë kafshë tjetër që t’ju nderoja, 
përveç Dumanit...

Sa shumë i ngjan bujaria e Hatemit bujarisë së Pejgamberit tonë (a.s.), i cili i dha një kope atij 
që i kërkoi dy dhi. 

I Nderuari ynë (a.s.) e ka shpjeguar kështu se sa cilësi e bukur është bujaria:
“Bujari është afër Allahut,afër njerëzve, afër xhenetit dhe larg xhehnemit.” (Tirmidhi, Birr, 40)

Dumani
Prof. dr. M. Jashar Kandemir

Mos u nxito
në ndëshkim

Përgatiti: Gilman Kazazi

Perandoria Romake kishte vënë një ligj në fushën e mjekësisë. Çdo mjek që ga-
bonte gjatë shërbimit të tij mjekësor ndaj Perandorit dhe familjes së tij, do të dënohej, 
duke u bërë ushqim për qentë e tërbuar në arenën perandorake.

Një mjek, që i kishte shërbyer me përkushtim Perandorit dhjetë vjet rresht, gaboi 
pa dashje në dhënien e një ilaçi djalit të madh të Perandorit, gjë që bëri që gjendja e tij 
shëndetësore të arrinte afër kufirit të vdekjes.  

Perandori, me ta marrë vesh lajmin, urdhëroi që ligji të zbatohej menjëherë. 
Mjeku, teksa qëndronte i lidhur, i kërkoi një dëshirë të fundit Perandorit: 
- Madhëri, a mund të më jepni edhe 10 ditë jetë.
Perandori, me fytyrë të vrenjtur dhe përbuzëse, gjithsesi pranoi kërkesën e mjekut. 
Mjeku, menjëherë, u kthye nga kujdestari i qenve, dhe i tha: 
- Më lejoni t’i ushqej unë këto kafshë, për aq sa më ka mbetur jetë. 
Kujdestari tundi kokën në shenjë pranimi. 
Mjeku, me devotshmëri, i shërbeu dhe i ushqeu kafshët për 10 ditë. 
Ja, erdhi dhe dita, kur mbi mjekun do të zbatohej ligji. Perandori dha urdhër: të 

lëshohen qenët e tërbuar. Qentë duke lehur e si të tërbuar u vërsulën në drejtim të 
mjekut. Por... ç’ ndodhi?!.. Qentë u ndalën papritur para mjekut. E nuhatnin, i silleshin 
rrotull, përsëri e nuhatnin... por nuk vepronin. Siç duket e njohën dhe nuk gabuan... 
Filluan t’i lëpinin këmbët dhe duart e mjekut, në shenjë nderimi.

Perandori, i habitur, nga kjo skenë e pabesueshme, u afrua dhe e pyeti mjekun:
- Si është e mundur?!.. Më trego, çfarë u bëre qenve, që ata të nderuan?!.. 
- Asgjë, - u përgjigj mjeku. U shërbeva vetëm 10 ditë, po me aq kujdes, sinqeritet 

e ndershmëri, sa ju kam shërbyer edhe ju tërë jetën. Madhëri, ata nuk ma harruan të 
mirën që u bëra, kurse ju... e harruat menjëherë. Dhe mos harroni se, ishte vetëm një 
çast pa dashje. 

Perandori heshti dhe u mendua... Pas pak tha:
- Të falet jeta e mjekut!.. 
Lexuesi im i vogël! Nuk ka njeri që nuk gabon. Por... gabimi nuk duhet të jetë i që-

llimshëm dhe dashakeq. Ndaj, ruaju gabimeve të kësaj natyre. Mos harro kurrë se në 
botë ekziston edhe Mirënjohja. Mirënjohje do të thotë: se zemra jote lëshon dritë dhe 
mbart vlerat universale të paqes.

ArtionA Dushi

Nëse jetën përqafoj,  
me ty gjithmonë jetoj... 

Nëna është zemra e parë ,
Nëna – dritë e rrallë!.. 
Nëse dorën ta shtrëngoj

Nënë, -  rrahje zemrash bashkoj!.. 

Kur vargje shkruaj 
Më dridhen duart,
Ke zemrën e mirë.
Të kam xhevahir!

Tek ti do të vij çdo ditë,.. 
Sytë dhe zemrën ma ndrit…  
Babi, jetën ma bën përrallë, 
Me Ty e qaj çdo hall...

Kur Ti fillon e qesh
Bota ime merr jetë...

Vogëlushja nis dhe mendohet:
-Ç’ka frigoriferi që po akullohet?

Mos është ftohur vallë?
Mos është i sëmurë?

I dhemb ndonjë dhëmballë ?!
Ka temperaturë?

E mbulon me batanije,
Na i vë edhe kapuç,

E ngroh me borsë në ije,
e i thotë edhe: - Puç, puç!

Nënës…

Babit

Vogëlushja
dhe frigoriferi



PËRSE QEPA I BËN SYTË TË LOTOJNË?

Kur qepa pritet, një lëndë e lëngshme që gjendet brenda 
saj, kthehet në gaz dhe përhapet duke u kapur pas molekulave 

të ajrit. Brenda këtij gazi që ngrihet në ajër, ka një lëndë që i 
irriton sytë dhe që u jep dhimbje. Gjëndrat e lotëve fillojnë të 
nxjerrin shumë lot dhe pastrojnë sytë nga kjo lëndë e huaj. Në 

këtë mënyrë, qan ai që qëron qepën.

ÇFARË DOBIE KANË MUSTAQET E MACEVE?

Mustaqet e maceve, faktikisht, janë qime të një shqise speciale. Shqisa e 
prekjes te macet është shumë e përpiktë. Të gjitha qimet që kanë në vetulla, 
mustaqe, faqe dhe veshë, janë shumë të ndjeshme ndaj ngacmimeve në formë 
dridhjeje. Veçanërisht, gishtat e këmbës, shputa e kthetrës dhe hunda, janë 

shumë të ndjeshme ndaj prekjes. Organet e forta të shqisave, dhëmbët e 
mprehtë, trupi i zhdërvjellët dhe ecja e pa zhurmshme  mbi gishtat e këmbës, 
e kanë bërë atë një gjuetare të mirë. Prania e qimeve që luajnë rolin e antenave 
përreth syve dhe hundës, ia forcojnë më shumë aftësinë e gjuetisë. Mustaqet 

e maceve janë shumë të rëndësishme. Ato kurrë nuk duhet të priten apo të 
këputen. Mustaqet,  siç u sigurojnë atyre ekuilibrin, po ashtu, kryejnë detyrën e 
radarit për t’i ndihmuar macet që të gjejnë drejtimin në vende të errëta, për të 
ndjerë pengesat që u dalin përpara dhe për të gjetur vendin ku ndodhet preja.

SI FUNKSIONON BUSULLA?

Pjesa më e rëndësishme e busullës është shigjeta magnetike. Kjo 
shigjetë është montuar në trupin e busullës në një mënyrë që mund të 

lëvizë lehtë. Kur shigjeta është e lirë, gjithmonë tregon të njëjtin drejtim. 
Shkaku i kësaj është se toka ka një forcë që e tërheq shigjetën. Toka 
është një magnet i madh që njëri skaj është në veri dhe tjetri në jug. 

Fusha magnetike e tokës, e bën shigjetën që të kthehet drejt veriut. Maja 
e shigjetës që tregon veriun, ngjyroset me të kuqe ose me të zezë. Në 

disa busulla, koka e majës së shigjetës është e mprehtë. Në disa busulla 
të tjera, shkruhet shkronja N në majën e shigjetës që tregon veriun.



Ishte shumë, shuuumë bujar! Askush nuk 
mund të ishte bujar sa ai...

Pak më parë i dha para një lypsari, prandaj… 
Hapi portofolin dhe nga mesi dy mijësheve 
dhe njëmijësheve, fëmijës së vobektë i dha me 
krenari nja dhjetë apo njëzetë lekë. Dhe, “Sikur 
mos të isha unë, vallë ç’do kishte bërë lypsari?..” 
- tha me vete teksa e ndiqte me sy fëmijën që 
ecte me hap të shpejtë.  

Në portofol kishte së paku dhjetë mijë lekë 
dhe këto ishin paratë që harxhonte në javë. 
Edhe ato... kur ia dha lypsarit, mënyrën se si ia 

dha... sikur e posh-
tëroi atë...

Po ecte 
gjatë 

bregut të detit me plot mendime, kur syri i 
zuri në një stol shokun e tij, Ahmetin. Iu afrua. 
E përshëndeti: 

- Selamun alejkum, Ahmet!
- Ve alejkum selam, Sulejman! Nga po vjen 

kështu?
- Eh, nga të vij, mos pyet… Sapo i dhashë ca 

lekë një fëmije të vobektë…
- Hmm… Sa mirë paske bërë!
- Po, realisht unë jam një njeri mjaft bujar, - u 

përgjigj duke u mburrur Sulejmani.
Njeriu bujar dhuron në mënyrë të fshehtë 

dhe nuk ua bën të ditur të tjerëve, - tha më 
pas Ahmeti. 

Sulejmani nuk i dha përgjigje. 
Ahmeti rikujtoi në çast edhe një herë sjelljen 

e shokut të tij. Tundi kokën mendueshëm dhe 
uli sytë përtokë. Edhe ai dëshironte të ndih-
monte njerëzit dhe ta bënte këtë pa e ditur 
njeri, por nuk e kishte gjendjen ekonomike. 
Mirëpo ai, sidoqoftë, bënte aq sa mundej. Na-

tyrisht, këtë vetëm Allahu e dinte. 
Sulejmani nuk duroi heshtjen e shokut, 

por kërkoi dy akullore nga shitësi i aku-
lloreve, që nuk ishte larg tyre. Ndërkohë 
Ahmeti futi dorën në xhep, por nuk 
kishte para të mjaftueshme sa të blinte 
dy akullore. 

- Jo, s’ka nevojë, Ahmet! – tha Su-
lejmani. Akulloret i ke nga unë. Je me 
fat, që ke një shok bujar si unë!..

- Faleminderit! Herën tjetër do të të 

hymejra Kuruxhan 

BUJARIA E VËRTETË



qeras unë, – tha Ahmeti disi i mërzitur.
- Mos u merakos, Ahmet se, me siguri do të 

më vijë radha, besoj, pas njëqind vitesh... 
Ahmetit i mbeti akullorja në fyt. Bëri për-

pjekje ta kalonte, por ajo kish ngecur në vend. 
Fjalët e Sulejmanit e kishin lënduar zemrën e 
Ahmetit. 

Sulejmani pas akullores, bleu edhe një doner 
aty pranë dhe u ul në një stol. Ndërkohë, i bëri 
përshtypje një dialog që po zhvillohej në mes të 
një vajze të vogël dhe shitësit të fast-fudit. 
Vajza e vogël dukej nga veshja se 
ishte shumë e varfër. 

- Xhaxha, a mund 
të më japësh një pa-
nine?

- Ke para ti?
- Jo, por 

kam shumë 
nevojë dhe 
jam shumë 
e uritur.

- Jo, kur të kesh para vjen dhe e blen.
- Të lutem, xhaxha, të lutem!..
- Ik moj vajzë, mos u lodh kot…
Sulejmani u çua menjëherë nga vendi. I tha 

shitësit:
- Xhaxha, jepja vajzës paninen. E paguaj 

unë… 
Shitësi ia dha vajzës paninen.  Vajza e vogël 

u gëzua shumë. 
- Të faleminderit ! – i tha dhe u largua me 

vrap për diku...
Sulejmanit i bëri përshtypje vrapi i vajzës. 

Ishte një vrap i pazakontë. Ai, duke u bërë ku-
rioz, e ndoqi vajzën. Pa se ajo u ndal menjëherë 
pas një peme dhe sikur... po fliste me dikë... 

Sulejmani u befasua kur pa vajzën e vogël se 
çfarë po bënte... Në tokë ishte një mace. Dukej 
se ishte e sëmurë. Përreth kishte edhe tre kotele, 
që mesa dukeshin sapo kishin lindur. Vajza e 
vogël i dha maces gjysmën e panines të ndara 
në copa të vogla. Po i thoshte:

- Haje, mace! Je shumë e uritur! Je edhe e 
sëmurë!.. S’do të kesh çfarë të hash. Haje që të 
bëhet qumësht për kotelet e tua. Të mos mbesin 
të uritura edhe ato...

Ashtu sikur vajza e 
vogël, po ashtu 

edhe macja 
po hanin të 
uritura dy 
gjysmat e 
pa n i n e s . 
Sulejmani 
u mbështet 

tek pema. 
I dridheshin 

këmbët. Macja hante 
dhe vështronte ëmbël herë 

pas here vajzën. Donte ta falënderonte...  
Ndërkohë, Sulejmani pa donerin që kishte 

në duar dhe nisi të mendonte: “Qenkërkam 
bujar unë!?.. Ç’bujari ke ti, o Sulejman? Vësh-
tirë se mund të jepje para sikur mos të kishe të 
mbushur portofolin dhe babanë tënd të pasur. 
E pandehja veten bujar! Unë vetëm paskam 
poshtëruar të tjerët!”

Më pas, ia zgjati donerin vajzës. Sulejmani 
sapo kishte mësuar nga ajo se cila ishte bujaria 
e vërtetë. E kuptoi gabimin që kishte bërë. U 
largua në heshtje dhe me duar në xhepa. Gjatë 
rrugës mendonte, që nga ai çast, do të ishte një 
bujar i vërtetë.

Hoxhë, po të shqetësoj pak, por a mund të ma 
lexosh këtë letër dhe të shohim se 

Më fal fqinj, unë nuk po e lexoj dot 

Meqë beson se mrekullinë 
e bën çallma

atëherë 
vendose ti 
çallmën dhe 
lexoje shkrimin!..

Hmm...!

Hoxhë!.. Nuk lexove dot dy rreshta. Nëse nuk 
të vjen turp prej meje, të paktën ki turp 
      prej çallmës që ke
               në kokë!...

çfarë shkruan?

këtë shkrim...

Plotësoni çdo rresht, 
kolonë dhe kutizë, 
në mënyrë që, çdo 

shifër nga 1 deri te 
9, të shfaqet një dhe 

vetëm një herë.

Dhelpra 
e vogel

do të kapë 
topin, 

a e ndihmoni 
të gjejë
rrugën.

Ç’bën more!
Ndalo, mos e 

shkarravit murin...

Partizanët, gjatë luftës me 
gjermanët, luftuan me trimëri

                     të madhe... 
...dhanë edhe 

jetën...

Pooo!
kush ka pyetje 

fëmijë?

prof! Çfarë është 
acidi sulfurik?

Hmm...
shiko...

Lëre mos më pyet... po më bien flokët
që në këtë moshë.

Mos u shqetëso! edhe mua më 
binin, por pastaj ndaluan!

...në fushë..., por e humbën 
ndeshjen sepse portieri e 
hëngri golin në minutën e 

fundit...

Ah, xhaxha! Çdo vit do më pyesësh 
të njëjtën gjë? Sapo të mbyllet 

shkolla: “Hë Genti, u mbyll shkolla. 
Pa na thuaj, sa katra ke marrë?”

- do të më pyesësh prapë?

Hë, Genti, 
u hap shkolla.
Këtë vit ç’ke 
në plan të 

bësh?

Po! E ç’ka këtu?
S’të duket
normale? Jo, aspak!

Ndryshoji
pyetjet.

Pa bëje
provë një herë, 

ndryshoji.

Po mirë atëherë, le të 
të pyes duke i ndryshuar 
pyetjet: “Hë, Genti, u hap 

shkolla. Sa katra ke?”

Jo more, t’i 
ndryshoj pyetjet 

ashtu kot, t’i 
përziej?!

